
   Таса юратушăн çунать Чăваш çĕрĕ,

Таса Юратушăн çунать чăваш хĕрĕ.

Таса юратăвăн ытарлăхĕ тутă,

Таса юратăвăн пуласлăхĕ çутă.



Çавна ĕненсе туйра чăваш хĕрĕ

Алри пӳрнине тăхăнать ылтăн çĕрĕ.

Тăрать венчете таса юратушăн

Çыхать шăпине кун-çуллă ăрушăн.



Каччи ун ĕлккен, куç-пуçĕпе чĕрĕ:

Кĕпи улача, хĕр тĕрленĕрен тĕрĕ.

Вĕсен ăраскалĕнче çутă пуласлăх,

Таса юратушăн иленнĕ ачашлăх.



Таса юрату — юрату юратушăн:

Качча юрать хĕршĕн, хĕре юрать уншăн.

Атте-анне пилĕ, çӳлти Турăн пилĕ

Вĕсем патне çитĕ... вĕсем патне килĕ.



Телейлĕ. Сăваплă тĕнче уçăлатĕ,

Вăл хăйĕн артак асамне кăтартатĕ.

Ку вăрттăнчăк çутă, таса та ĕретлĕ,

Ун сăнĕ-сăпачĕ манми куç кĕретлĕ.



Таса юратушăн çунать Çутçанталăк,

Таса юратушăн çунать сывă халăх.

Таса юратушăн çунать Чăваш çĕрĕ,

Таса юратушăн çунать чăваш хĕрĕ.

  